
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ԱՇԽԱՏԱԿԱԶՄԻ  ՂԵԿԱՎԱՐ-ՆԱԽԱՐԱՐ
ՊԱՐՈՆ ԴԱՎԻԹ ՀԱՐՈՒԹՅՈՒՆՅԱՆԻՆ
ՀՀ վարչապետի 2015 թվականի նոյեմբերի 5-ի

02/23.15/18881-15 հանձնարարականի կապակցությամբ
Հարգելի պարոն Հարությունյան


ՀՀ ֆինանսների նախարարությունը քննության առնելով ՀՀ էներգետիկայի և բնական պաշարների նախարարության կողմից ներկայացված «Հայաստանի  Հանրապետության  կառավարության  2014  թվականի դեկտեմբերի 18-ի N 1515-Ն որոշման մեջ լրացումներ կատարելու և  Հայաստանի Հանրապետության կառավարության աշխատակազմին գումար հատկացնելու մասին» ՀՀ կառավարության որոշման նախագիծը (այսուհետ` Նախագիծ), ըստ որի ՀՀ կառավարության աշխատակազմին ՀՀ 2015 թվականի պետական բյուջեով նախատեսված ՀՀ կառավարության պահուստային ֆոնդից հատկացվում է 74750 ԱՄՆ դոլարին համարժեք դրամ «Դելոյթ ընդ Տուշ ՍիԱյԷս» ՓԲԸ-ին պետության կարիքների համար էներգետիկայի բնագավառում կարգավորման խորհրդատվական ծառայությունների մա​տուցման պայմանագրով նախատեսված 2-րդ փուլի աշխա​տանքների կատարման դիմաց վճարելու նպատակով, առաջարկում է հետևյալը.
Նախագծի 1-ին կետում նշված` 

ա) «հատկացնել 49834 ԱՄՆ-ի դոլարին համարժեք դրամ՝ Հայաստանի Հանրապետության 2015 թվականի պետական բյուջեով նախատեսված Հայաս​տանի Հանրապետության կառավարության պահուստային ֆոնդի հաշվին» արտահայտությունը փոխարինել «Հայաստանի Հանրապետության 2015 թվականի պետական բյուջեով նախատեսված Հայաս​տանի Հանրապետության կառավարության պահուստային ֆոնդի հաշվին հատկացնել 49834 ԱՄՆ-ի դոլարին համարժեք դրամ» արտահայտությամբ և

բ) «24916 ԱՄՆ-ի դոլարին համարժեք դրամ՝ Հայաստանի Հանրապետության 2015 թվականի պետա​կան բյուջեով նախատեսված Հայաստանի Հանրապետության կառավարության պա​հուս​տային ֆոնդի հաշվին» արտահայտությունը փոխարինել «24916 ԱՄՆ-ի դոլարին համարժեք դրամ» արտահայտությունով:


 Ինչ վերաբերում է ՀՀ 2015 թվականի պետական բյուջեով նախատեսված Հ​Հ կառավարության պահուստային ֆոնդի հաշվին պետության կարիքների համար էներգետիկայի բնագավառում կարգավորման խորհրդատվական ծառայությունների մա​տուցման պայմանագրով նախատեսված աշխա​տանքների իրականացման 2-րդ փուլի կատարման համար «Դելոյթ ընդ Տուշ ՍիԱյԷս» ՓԲԸ-ին վճարվող 74750 ԱՄՆ դոլարին համարժեք դրամ գումարի մեծությանը, ապա նշված գումարը հիմնավորող խորհրդատվական ծառայությունների մա​տուցման պայմանագրի և 2-րդ փուլի հաշվետվության բացակայության պատճառով, կարծիք հայտնել չենք կարող:
         Հարգանքով`                                                                      ԳԱԳԻԿ ԽԱՉԱՏՐՅԱՆ                                                                   

Կատարող` Ալիսա Ադամյան

· (011)  800 137  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

